
საქართველოს პროფესიული კავშირების გაერთიანების მოსაზრებები 2017 წლის ასოცირების დღის წესრიგთან დაკავშირებით

მიგვაჩნია, რომ მიზანშეწონილია 2.1. პუნქტში  
1)   ,,პოლიტიკური დიალოგი და რეფორმა; პროფესიული კავშირების უფლებები და ძირითადი შრომითი სტანდარტები“  დაემატოს  შემდეგი აქტივობა: პროფკავშირის ფუნქციონირებისთან დაკავშირებული  დაცვითი გარანტიების კუთხით კანონმდებლობის გაძლიერება, რომლის ინდიკატორიც იქნება ადმინისტრაციულ სამართალდარღვევათა კოდექსში და კანონში ,,პროფესიული კავშირების“ შესახებ ცვლილებების პროექტის ინიცირება, სადაც ასევე განსაზღვრული იქნება აღნიშნულ პროექტში მითითებულ და უკვე არსებულ ნორმების შესრულებაზე  ზედამხედველი ორგანო;
2) აქტივობა ,,შრომის საერთაშორისო ორგანიზაციის არარატიფიცირებული კონვენციების სავალდებულოდ აღიარების მიზაშეწონილობის განხილვა“ ჩასწორდეს შემდეგნაირად ,,შრომის საერთაშორისო ორგანიზაციის არარატიფიცირებული კონვენციების (#81,#144,#176, #183, #156,#131[footnoteRef:1]) სავალდებულოდ აღიარების ინიცირება“, ხოლო  აქტივობის შედეგად ,,შრომის საერთაშორისო ორგანიზაციის არარატიფიცირებული კონვენციების საქართველოს მიერ სავალდებულოდ აღიარების ინიცირება“, ინდიკატორად კი დაემატოს ,,ინიცირებული კონვენციების რაოდენობა“; [1:  #81,,Labour Inspection Convention“, # 144 (Tripartite Consultation (International Labour Standards) Convention),#176 (Safety and Health in Mines Convention),#156 (Workers with Family Responsibilities Convention),#131 (Minimum Wage Fixing Convention)
] 

3) სოციალური პარტნიორების მონაწილეობის გაძლიერება და სოციალური დიალოგის ხელშეწყობა, მათ შორის, ყველა შესაბამისი დაინტერესებული მხარის შესაძლებლობების გაძლიერების აქტივობაში ჩაიწეროს  ,,სოციალური პარტნიორობის სამმხრივი კომისიის მხარდაჭერა და კოლექტიური მოლაპარაკებების წახალისება“ , ინდიკატორში დაემატოს ,, კოლექტიური ხელშეკრულებების რაოდენობა“;
4) აქტივობის (საქართველოს მიერ სავალდებულოდ აღიარებული შრომის საერთაშორისო კონვენციების იმპლემენტაციის მონიტორინგი) ინდიკატორად დაემატოს ,,შსო-ს კონვენციების და რეკომენდაციების შესრულებაზე ზედამხდეველი ექსპერტთა კომიტეტის ყოველწლიური ანგარიში“, „სოციალური ქარტიის ზედამხედველი სოციალური უფლებების კომიტეტის ანგარიში, აშშ-ს სახ.დეპ-ის ადამიანის უფლებების შესახებ ყოველწლიური ანგარიში, სხვა შესაბამისი საერთაშორისო ორგანიზაციების ანგარიშები;
5)  2.1. პუნქტში აქტივობა განისაზღვროს შემდეგი რედაქციით:  ,,საქართველოს შრომის კოდექსის  დებულებების შეფასება, რეკომენდაციების შემუშავება, სოციალურ პარტნიორებთან განხილვის შედეგად  ცვლილებების პაკეტის შემუშავება და კანონპროექტის ინიცირება“, ხოლო ინდიკატორად მიეთითოს ,,ინიცირებული ცვლილებები შრომის კოდექსში“;
6) [bookmark: _GoBack]საკითხის ,,შრომის სამართლის და დისკრიმინაციის აკრძალვისა და გენდერული თანასწორობის სფეროსთან დაკავშირებული დირექტივები“ აქტივობის აღწერაში მიეთითოს;     შრომის სამართლის და დისკრიმინაციის აკრძალვისა და გენდერული თანასწორობის სფეროს შემდეგ სამართლებრივ ინსტრუმენტებთან საქართვლოს კანონმდებლობის დაახლოება და არა  ხელშეწყობა;
7)  საკითხის ,,სამუშაო ადგილზე ჯანმრთელობისა და უსაფრთხოების ხელშეწყობა“ აქტივობის აღწერაში მიეთითოს   ,,შრომის უსაფრთხოების სფეროში  ევროკავშირის კანონმდებლობასთან (მათ შორის, ასოცირების შესახებ შეთანხმების  XXX დანართით გათვალისწინებული დირექტივები) და საერთაშორისო სამართლებრივ ინსტრუმენტებთან  საქართველოს კანონმდებლობის ეტაპობრივი დაახლოება და არა  ხელშეწყობა;
8)   2.1. პუნქტში „აქტივობის აღწერად“ მიეთითოს შემდეგი: შრომის პირობების ინსპექტირების დეპარტამენტის (შრომის ინსპექციის) გაძლიერება კომპეტენციების და  უფლებამოსილების ზრდის საშუალებით, მისი მოქმედების სფეროს გაფართოება (შრომის უსაფრთხოების და ჯანმრთელობის დაცვის და შრომითი ურთიერთობების კუთხით ინსპექტირების შეუზღუდავი უფლებამოსილება) და ეფექტური რეაგირების მექანიზმის  შემუშავება, „აქტივობის შედეგად“ განისაზღვროს: „შრომის პირობების ინსპექტირების დეპარტამენტის მოქმედების სფერო გაფართოებულია და ეფექტური რეაგირების მექანიზმი  შემუშავებული და დამტკიცებულია“; ხოლო ინდიკატორად დაემატოს: „ინსპექტირების შედეგად შემოწმებული კომპანიების რაოდენობა და დარღვევების აღმოფხვრის სტატისტიკა“;
9) საკითხის (დასაქმების პოლიტიკა, რომელიც მიმართულია მეტი და უკეთესი სამუშაო ადგილისა და სათანადო სამუშაო პირობების შექმნისკენ, ჩრდილოვანი ეკონომიკისა და არაფორმალური დასაქმების შემცირების ჩათვლით) „აქტივობის  შედეგებად“ დაემატოს: „არაფორმალური დასაქმებიდან ფორმალურ დასაქმებაზე გადასვლის პოლიტიკის  შემუშავება“, ხოლო „ინდიკატორად“ დაემატოს: „არაფორმალური დასაქმების შემცირების ხარჯზე ფორმალური დასაქმების მაჩვენებელის გაზრდა“.
10)  სამოქმედი გეგმას დაემატოს მინიმალური ხელფასის საკანონმდებლო დონეზე (მაგ. შრომის კოდექსით) განსაზღვრის საკითხი, როლის ინდიკატორადაც მითითებული იქნება ,,შესაბამისი საკანონმდებლო ინიციატივის წარდგენა პარლამენტში“.
